
Norsk Kulturminnefond 
Opprettinga
Kulturminnefondet er eit statleg organ under Miljøvern-
departementet, oppretta av Stortinget 21.06.2002 som ei 
tilskotsordning for bevaring av kulturminne og kulturmiljø. 
Administrasjonen held til på Røros.

Formålet
Kulturminnefondet er oppretta for å gi tilskot til verneverdige 
kulturminne og kulturmiljø og skal:
•	 stimulere til auka verneinnsats frå eigarar og næringsliv
•	 medverke til å sikre at eit mangfald av kulturminne og 

kulturmiljø blir tekne vare på og brukte som grunnlag for 
oppleving, kunnskap, utvikling og verdiskaping 

•	 støtte prosjekt der det er samspel mellom offentlege og 
private aktørar

Økonomien i fondet
Grunnkapitalen til Kulturminnefondet er plassert i Noregs 
Bank med tiårig rente for statsobligasjonar. Styret avgjer 
korleis den årlege avkastninga skal bli brukt til å støtte 
kulturminnetiltak og til å forvalte fondet. 

Tilskotsordninga 
Kva kan ein søkje om
Ein kan søkje om tilskot til å setje i stand bevaringsverdige 
kulturminne og kulturmiljø når desse omfattar kategoriane:
•	 arkeologiske kulturminne
•	 bygg og anlegg 
•	 hagar, parkar og landskap
•	 vegar og stigar 
•	 teknisk-industrielle kulturminne
•	 fartøy

Tematiske satsingsområde og spesielle krav
Kulturminnefondet skal arbeide for å initiere og 
stimulere gode prosjekt innanfor tematiske og faglege 
satsingsområde. Styret vedtek satsingsområda. 

Miljøverndepartementet kan i tildelingsbrevet sitt 
øyremerkje pengesummar for spesielle oppdrag eller 
program. Satsingsområda eller spesielle krav blir kunngjort 
blant anna på heimesidene til Kulturminnefondet.
 

Kven kan søkje 
Dei primære målgruppene til Kulturminnefondet er private 
eigarar, ideelle organisasjonar, stiftelsar og lag som eig 
eller forvaltar bevaringsverdige kulturminne og kulturmiljø. 
Kommunar kan også søkje når kulturminnet har allmenn 
interesse.

Det er stor interesse for å sjå gamle handverksteknikkar i praksis, her frå 
restaurering av gardsanlegget Sømåen Søndre, Engerdal kommune. 
Tilskot gjeve i 2005. Foto: Einar Engen

Restaureringa av Skoleskipet S/Y Mohawk II ved Maritim senter Fredrikstad er eit 
godt døme på bruk av riktig verkty og riktig material. Tilskot gjeve i 2008. 
Foto: Einar Engen

Karljohansvern, Horten kommune i Vestfold. Tilskot gjeve i 2005. 
Foto: Einar Engen






